М. І. Жук	Мультымедыйны дадатак да часопіса «Пачатковая школа» № 11/2025
Урок 18: «Адкуль пайшлі назвы нашых гарадоў» (Віцебск, Магілёў, Гомель)
МЭТА: мяркуецца, што напрыканцы ўрока вучні будуць ведаць даты ўзнікнення, паходжанне назваў беларускіх гарадоў: Віцебска, Магілёва, Гомеля; умець вызначаць паслядоўнасць узнікнення беларускіх гарадоў: Віцебска, Магілёва, Гомеля на «стужцы часу».
ЗАДАЧЫ: спрыяць фарміраванню цікавасці і павагі да гісторыі і культуры Беларусі; садзейнічаць развіццю ўменняў работы з картай; выхоўваць патрыятызм і пачуццё прыналежнасці да роднай зямлі праз вывучэнне гісторыі яе гарадоў.
АБСТАЛЯВАННЕ: вучэбны дапаможнік для 4-га класа ўстаноў агульнай сярэдняй адукацыі з беларускай і рускай мовамі навучання і выхавання «Чалавек і свет. Мая Радзіма ― Беларусь» (аўтары: С. В. Паноў, С. В. Тарасаў); малюнкі па тэме, карткі з заданнямі.
Ход урока
І. АРГАНІЗАЦЫЙНЫ ЭТАП.
Настаўнік. У кожнага ёсць свая маленькая Радзіма ― горад або вёска. Але самы дарагі і родны на свеце куточак ― гэта месца, дзе ты нарадзіўся і правёў шчаслівае дзяцінства.
ІІ. ЭТАП ПРАВЕРКІ ВЫКАНАННЯ ДАМАШНЯГА ЗАДАННЯ.
Настаўнік. На мінулым уроку мы пабывалі ў буйных гарадах. Яны адкрылі нам свае таямніцы, расказалі сваю гісторыю.
Настаўнік прапануе адказаць, што могуць абазначаць наступныя даты: 1163, 1045, 958.
Настаўнік нагадвае, што адным з пунктаў дамашняга задання было падлічыць, колькі гадоў споўнілася гарадам Полацку, Тураву, Мінску. (Гораду Полацку споўнілася 1163 гады, Тураву ― 1045 гадоў, Мінску ― 958 гадоў.)
Настаўнік. Колькі гадоў засталося Мінску да святкавання тысячагоддзя? (42 гады.) Вы зможаце стаць удзельнікамі, а можа, і арганізатарамі гэтага свята.
Самастойная работа
Варыянт 1
1. Запоўні табліцу.
	Сучасная назва горада
	Назва горада ў летапісе
	Дата ўзнікнення

	Полацк
	
	


2. Растлумач, якім чынам палачане ў старажытныя часы маглі трапіць да Чорнага мора.
3*. Растлумач паходжанне назвы горада, якому належыць герб:
[image: Picture background]
* ― дадатковае заданне.
Варыянт 2
1. Запоўні табліцу.
	Сучасная назва горада
	Назва горада ў летапісе
	Дата ўзнікнення

	Тураў
	
	


2. Якое меркаванне выказваюць гісторыкі пра паходжанне горада Турава?
3*. Растлумач паходжанне назвы горада, якому належыць герб:
[image: Picture background]
* ― дадатковае заданне.
Настаўнік. Колькі паданняў існуе пра ўзнікненне назвы нашай сталіцы? Раскажыце паданне, якое вас найбольш уразіла.
ІІІ. ПАДРЫХТОЎКА НАВУЧЭНЦАЎ ДА ПРАЦЫ НА АСНОЎНЫМ ЭТАПЕ.
Настаўнік. Гарады Полацк, Тураў і Мінск былі рады сустрэчы з вамі. Вы сапраўдныя даследчыкі. Наша падарожжа працягваецца. Беларусь шырока адчыняе дзверы, каб пазнаёміць з новымі гарадамі. Вас чакаюць цікавыя гістарычныя падзеі і таямнічыя паданні.
Каб мы не стаміліся ў падарожжы, прапаную «пачаставацца» смачнымі ласункамі.
Настаўнік дэманструе малюнкі.
[image: https://cdn-irec.r-99.com/sites/default/files/imagecache/copyright/user-images/886621/DOGF7eh33RG9ppEf7QcaLg.jpg]	[image: Масса-творожная-сладкая-с-черносливом-1]	[image: Picture background]
Настаўнік. Хто з вас ведае, дзе гэтыя прадукты вырабляюцца зараз?
Настаўнік паведамляе: вафлі «Віцьба», «Вітоша» вырабляюцца ў Віцебску, малочная прадукцыя «Бабушкина крынка» ― у Магілёве, шакалад фабрыкі «Спартак» ― у Гомелі.
Настаўнік. У гэтыя гарады мы сёння і адправімся. Але сустрэне нас не сучасны горад, а яго мінулае. Тэма нашага ўрока ― «Адкуль пайшлі назвы нашых гарадоў» (Віцебск, Магілёў, Гомель).
Разам з вучнямі настаўнік фармулюе задачы ўрока.
Настаўнік. Мы даведаемся, калі ўпершыню згадваюцца гарады ў летапісах. Пазнаёмімся з паданнямі пра паходжанне іх назваў. Даведаемся, якім чынам нашы продкі праслаўлялі гарады.
IV. ЭТАП ЗАСВАЕННЯ НОВЫХ ВЕДАЎ І СПОСАБАЎ ДЗЕЯННЯЎ.
Настаўнік. Адзначце на карце гарады, у якія мы сёння адправімся. Вы будзеце не проста падарожнікамі, а вучонымі-даследчыкамі.
План работы:
1. Самастойна прачытайце ўрывак з апавядання.
2. Даведайцеся пра назву горада.
3. Вызначце дату яго ўзнікнення.
4. Вызначце паходжанне назвы горада.
5. Запоўніце табліцу.
6. Калектыўна абмяркуйце сабраныя звесткі з апорай на табліцу.
	«Адкуль пайшлі назвы нашых гарадоў»

	Сучасная назва горада
	Назва горада ў летапісе
	Дата ўзнікнення
	Паходжанне назвы

	Віцебск
	
	
	

	Магілёў
	
	
	

	Гомель
	
	
	


Работа з атласам
Настаўнік. Разгледзьце карту «Старажытныя землі Беларусі» на с. 5 атласа. Знайдзіце на ёй раку, на берагах якой узніклі Полацк і Віцебск.
Завочная экскурсія «Славутасці Віцебска»
На аснове дадатковай інфармацыі пра Віцебск і фотагалерэі на сайце vedaj.by ― «Славутасці і выбітнасці Беларусі» ― настаўнік арганізуе завочную экскурсію «Славутасці Віцебска».
Дадатковы матэрыял
Горад размешчаны ва ўсходняй частцы Віцебскай вобласці на рацэ Заходняя Дзвіна. Віцебск ― адзін з найстаражытнейшых гарадоў Беларусі (другі пасля Полацка) і трэці па колькасці насельніцтва горад краіны (у цяперашні час). Сёння Віцебск вядомы як музычная сталіца фестываляў. Самым значным музычным святам стаў Міжнародны музычны фестываль мастацтваў «Славянскі базар у Віцебску», які пачаў сваю гісторыю з ліпеня 1992 года. У фестывалі штогод прымаюць удзел больш за 30 краін.
Віцебск ― горад мастакоў. Яго часта называюць «другім Парыжам». Тут працавалі Марк Шагал, Ілья Рэпін, Юдаль Пэн і Казімір Малевіч. Знакавай падзеяй у гісторыі горада стала будаўніцтва трамвайнай лініі ў 1898 годзе. Віцебскі трамвай стаў першым на электрычнай цязе ў Беларусі і адным з першых ― у Расійскай імперыі.
Настаўнік арганізуе работу з картай «Старажытныя землі Беларусі» (с. 5), затым прапануе адказаць на пытанні.
Віцебск
1. На берагах якіх рэк пабудаваны Віцебск?
2. Якое паданне звязана з паходжаннем назвы Віцебска?
3. Калі, згодна з паданнем, быў заснаваны Віцебск?
4. Якое значэнне мела размяшчэнне Віцебска на гандлёвым шляху «з варагаў у грэкі»?
Магілёў
1. Якая рака цягнецца праз Магілёў?
2. Калі быў заснаваны Магілёў, згодна з летапісамі?
3. Якое паданне звязана з паходжаннем назвы Магілёва?
4. Якое месца ў пушчы звязана з паданнем пра Машэку?
Гомель
1. На беразе якой ракі размешчаны Гомель?
2. Якое паданне звязана з паходжаннем назвы Гомеля?
3. Калі ўпершыню ўпамінаецца Гомель у летапісах?
4. Якое значэнне мела паселішча радзімічаў для ўзнікнення горада?
Настаўнік. З 2020 года вёска Ала ў Гомельскай вобласці з’яўляецца помнікам памяці аб генацыдзе беларускага народа ў гады Вялікай Айчыннай вайны. Вёска была акупавана ў канцы ліпеня 1941 года. Раніцай 14 студзеня 1944 года нямецкі карны атрад разам з вайсковай часткай акружыў Алу. Людзей заганялі ў дамы, якія затым падпальвалі. Тых, хто спрабаваў уцячы, расстрэльвалі з кулямётаў і аўтаматаў, кідалі ў агонь жывымі. У выніку было расстраляна і спалена 1758 мірных жыхароў, у тым ліку 950 дзяцей, 508 жанчын і 200 старых. Пасля вайны вёска Ала не адрадзілася.
V. ЭТАП ЗАМАЦАВАННЯ НОВЫХ ВЕДАЎ І СПОСАБАЎ ДЗЕЯННЯЎ.
Самастойная работа
1. Злучы назву горада з датай яго ўзнікнення.
974			Гомель
1267			Віцебск
1142			Магілёў
2. Запішы ў табліцу назвы гарадоў: Гомель, Віцебск, Магілёў.
	Назва горада паходзіць ад назвы ракі
	Назва горада паходзіць 
ад імя чалавека

	
	

	
	


[bookmark: _GoBack]3. Падбяры герб да горада, карыстаючыся апісаннем.
1) Герб горада Віцебска ўяўляе сабой выяву ў блакітным полі іспанскага шчыта абраза Спаса Збавіцеля ў профіль, пад ім знаходзіцца аголены чырвоны меч. У якасці трымальнікаў шчыта ― фігуркі анёлаў.
2) Герб Магілёва ўяўляе сабой выяву ў блакітным полі барочнага шчыта трох сярэбраных веж, у адчыненай браме сярэдняй з якіх знаходзіцца сярэбраны рыцар у даспехах з паднятым над галавой мячом. Угары над варотамі на ўсечаным па сваёй аснове круглым чырвоным шчыце пад дахам цэнтральнай вежы знаходзіцца сярэбраны ўзброены коннік з мячом і шчытом. Ніжні вугал шчыта, аддзелены выявай веж, ― зялёнага колеру.
3) Сучасны герб Гомеля ўяўляе сабой французскі шчыт, на блакітным полі якога намалявана залатая рысь, якая ляжыць.
[image: Picture background]	[image: Picture background]	[image: Picture background]
	Віцебск	Гомель	Магілёў
Арганізуецца праверка выканання задання.
VI. ЭТАП АБАГУЛЬНЕННЯ І СІСТЭМАТЫЗАЦЫІ ВЕДАЎ.
Настаўнік называе дату ўзнікнення горада, а вучні ― назву горада.
Настаўнік. 862 г., 980 г., 1067 г., 974 г., 1267 г., 1142 г. (Полацк, Тураў, Мінск, Віцебск, Магілёў, Гомель.)
Адзначце на «стужцы часу» гарады Віцебск, Магілёў, Гомель. Назавіце гарады, якія ў наш час з’яўляюцца абласнымі цэнтрамі. (Віцебск, Магілёў, Гомель.)
Пазнайце гарады па апісанні.
1. Горад атрымаў назву ад ракі Віцьба. Зручнае месца на гандлёвым шляху «з варагаў у грэкі» спрыяла яго хуткаму развіццю. (Віцебск.)
2. Праз гэты горад працягнулася сіняя стужка вялікай ракі. Гэта ― Дняпро. (Магілёў.)
3. У гэтым горадзе ў наш час працуе кандытарская фабрыка «Спартак». А ў старажытныя часы там рассялялася племя радзімічаў. (Гомель.)
VII. ЭТАП ІНФАРМАЦЫІ АБ ДАМАШНІМ ЗАДАННІ.
С. 74–76, адказаць на пытанні 4–6 (с. 78, 79). Падлічыць, колькі гадоў споўнілася гарадам Віцебску, Магілёву, Гомелю.
VIІІ. ЭТАП РЭФЛЕКСІІ.
Настаўнік. У якіх гарадах вы былі? Якія хацелі б наведаць? Дапоўніце сказ «Мне было цікава даведацца пра мінулае гэтых гарадоў, таму…».
Кожны горад свае таямніцы хавае.
Тым, хто хоча даведацца,
Ён старонкі свае адкрывае.
Дзякуй вам жыхары, дзякуй тым, хто прыехаў у госці,
Кожны ўзяў для сябе пазнавальнае і цікавае штосьці!
Да новых сустрэч у падарожжах па новых гарадах Беларусі!

